
ძირითადი მოთხოვნები

საბჭო იწვევს დაინტერესებულ მხარეებს (რეგიონის აღმასრულებელ ორგანოებს, 
იურიდიულ და ფიზიკურ პირებს) წერილობითი ფორმით წარმოადგინონ დოკუმენტურად 
გამყარებულისაკუთარი პოზიციები მოკვლევის საგანთან დაკავშირებით.

წარმოდგენილი პოზიცია უნდა აკმაყოფილებდეს შემდეგ ტექნიკურ პირობებს:

● ფაილი არ უნდა აღემატებოდეს 25 MB-ს;
● ფაილი უნდა იყოს მხოლოდ WORD-ის ფორმატში;
● ტექსტის სიდიდე თითოეულ კითხვაზე უნდა შეადგენდეს არაუმეტეს 500 სიტყვას;

● ყველა ინფორმაცია უნდა იქნეს მოქცეული ერთ ფაილში, მათ შორის დანართები, 
დამატებითი ინფორმაცია, ფოტოები, მასალები და ა.შ.

● წერილობით დასაბუთებულ მოსაზრებაში კარგად უნდა ირკვეოდეს 
ავტორის/მომხსენებლის ვინაობა: (მოსაზრების შედგენის თარიღი, 
ავტორის/მომხსენებლის საკონტაქტო ინფორმაცია - ელ-ფოსტა, ტელ. ნომერი);

● დასაბუთებული მოსაზრების დასაწყისში საჭიროა მოკლე რეზიუმე წინამდებარე 
ტექსტის შესახებ;

● აუცილებელია ტექსტის დასაწყისში მოკლედ იყოს წარმოდგენილი პოტენციური 
მომხსენებლის შესახებ:

- იურიდიული პირის შემთხვევაში - ორგანიზაციული ფორმა, ორგანიზაციის 
დასახელება და საიდენტიფიკაციო ნომერი, საქმიანობის სფერო.

- ფიზიკური პირის შემთხვევაში - სახელი, გვარი, პირადი ნომერი და 
საქმიანობის სფერო.

● არ არის აუცილებელი ჯგუფის მიერ დასმულ ყველა კითხვაზე პასუხის გაცემა. 
შეგიძლიათ პასუხი/პასუხები წარმოადგინოთ მხოლოდ იმ კითხვა/კითხვებზე, 
რომლებზეც დასაბუთებული მოსაზრებები გაგაჩნიათ. დასაბუთებული მოსაზრების 
გამოგზავნისას, აუცილებლად მიუთითეთ ის კითხვა, რომელსაც პასუხობს თქვენი 
მოსაზრება;

● ტექსტში მოცემული უნდა იყოს დეტალური ფაქტობრივი მონაცემები, რომელიც 
სამუშაო ჯგუფს მისცემს შესაძლებლობას გააკეთოს სწორი ანალიზი/დასკვნა.

● ტექსტში ასევე შესაძლოა იყოს ცალკეული რეკომენდაციები და შეხედულებები.

წარმოდგენილი პოზიცია უნდა პასუხობდეს შემდეგ შეკითხვებს:

1. (4) როგორია აღმასრულებელი ორგანოების ვებგვერდების მდგომარეობა - 
რამდენად ითვალისწინებს ისინი ღია მმართველობის საკითხებს? არის თუ არა 
ვებგვერდებზე ჩართულობის ონლაინ მექანიზმები და როგორია ისინი?

აჭარის ა.რ. სპორტის დეპარტამენტის ვებ-გვერდი 2012 წლიდან არსებობს. 
დეპარტამენტის ვებ-გვერდი შეესაბამოდა ღია მმართველობის მოთხოვნებს. 
მასზე რეგულარულად ნახლდებოდა საჯარო ინფორმაცია დეპარტამენტის 
პროგრამების, პროექტების, ბიუჯეტის შესრულების, სახელმწიფო შესყიდვებისა 
და საკადრო უზრუნველყოფის შესახებ. ამ ეტაპზე დაპარტამენტის ვებ-გვერდი 
თანამედროვე სტანდარტების შესაბამისად ნახლდება, რათა უფრო 
ხელმისაწვდომი გახდეს დაინტერესებული მხარეებისთვის.

2. (5) როგორია საზოგადოების ჩართულობის ხარისხი? რამდენად იყენებს 
საზოგადოება ონლაინ პლატფორმებს ორგანოებთან ურთიერთობისთვის, რა 
პლატფორმებია ამისთვის (ვებგვერდი, სპეციალური გვერდები, აპლიკაციები, 
ა.შ.)

დეპარტამენტი მაქსიმალურად ცდილობს დაინტერესებული მხარეების 
ჩართულობის ხარისხი გაზარდოს. ვებ-გვერდისა და სოციალური ქსელის 
მეშვეობით რეგულარულად ხდება ინფორმაციის გაზიარება. საზოგადოების
დაინტერესება დგინდება თემის აქტუალობიდან გამომდინარე.

3. (6) როგორია ინფორმაციის პროაქტიულად გამოქვეყნების გამოცდილება?

ვებ-გვერდის რეორგანიზაციამდე ინფრომაცია ნახლდებოდა რეგულარულად 
დადგენილი წესის მიხედვით. ამ ეტაპზე სატესტო რეჟიმში ჩაშვებულია ახალი ვებ- 
გვერდი. შესაბამისად უახლოეს ერთ თვეში იგეგმება ინფორმაციის განახლება 
დეპარტამენტის პროგრამების, პროექტების, ბიუჯეტის შესრულების, სახელმწიფო 
შესყიდვებისა და საკადრო უზრუნველყოფის (მათ შორის გენდერულ ჭრილში)
განთავსება.

4. (7) როგორია ინფორმაციის ხელმისაწვდომობა აღმასრულებელ ორგანოებში?

დეპარტამენტი საქართველოს მოქმედი კანონმდებლობის საფუძველზე გასცემს 
დაინტერესებულ მხარეზე საჯარო ინფორმაციას დადგენილი ვადების დაცვით.

5. (8) როგორ არის უზრუნველყოფილი საზოგადოების ჩართულობა აღმასრულებელი 
ორგანოების საქმიანობაში?

დეპარტამენტი წელიწადში ერთხელ წარადგენს საჯარო ანგარიშს გაწეული 
საქმიანობის შესახებ. ანგარიშის წარდგენას ესწრება მოქალაქეები, სამოქალაქო 
საზოგადოება, ადმინისტრაციული ორგანოების წარმომადგენლები და სპორტული 
საზოგადოება.

დეპარტამენტი აუცილებელი წესით კვარტალში ერთხელ, ხოლო საჭიროების 
შემთხვევაში დაუყონებლივ ხვდება დაინტერესებულ მხარეებს (სპორტულ 
საზოგადოებას, სამოქალაქო საზოგადოებას, აკადემიურ წრეებს) აბარებს მათ ანგარიშს 
გაწეული საქმიანობის შესხებ და იღებს მათგან რეკომენდაციებს.

6. (9) ბიუჯეტის პროექტის, პრიორიტებებისა და პროგრამების განხილვის პროცესში 
როგორია საზოგადოების მონაწილეობის ხარისხი?

დეპარტამენტი პირველი კვარტალის ბოლოს და წლის ბოლოს აწყობს მომდევნო წლის 
ბიუჯეტის საჯარო განხილვას. ძირითად შემთხვევაში განხილვებს ესწრებიან 
სპორტული ფედერციების და სპორტული საზოგადოების წარმომადგენლები. 
დეპარტამენტი მუდამ ითვალისწინებს დაინტერესებული მხარეების მოსაზრებას
ბიუჯეტის ფორმირების პროცესში.

7. (10) თქვენი აზრით, ბიუჯეტის პრიორიტეტების, პროექტისა და პროგრამების 
შემუშავების პროცესში ჩართულობისთვის, რამდენად გასაგებად და ადვილად 
ხელმისაწვდომი ფორმით მიეწოდება ინფორმაცია დაინტერესებულ პირებს და ხელს 
უწყობს თუ არა ინფორმაციის მიწოდების მეთოდები საზოგადოების მონაწილეობას? 
დეპარტამენტი ცდილობს დაიიტერესებული მხარისთვის ინფორმაციის მიწოდებას 
თანამედროვე სისტემების გამოყენებით. საუკეთესო გზა ინფრომაციის 
ხელმისაწვდომობისთვის არის მისი განთავსება ვებ-გვერდსა და სოციალურ ქსელში.

8. (11) ანგარიშვალდებულების რა ფორმებს იყენებენ აღმასრულებელი ორგანოები? 
დეპარტამენტი წელიწადში ერთხელ წარადგენს საჯარო ანგარიშს გაწეული საქმიანობის 
შესახებ. პირველი კვარტალის ბოლოს და წლის ბოლოს იმართება მომდევნო წლის 
ბიუჯეტის საჯარო განხილვას დაინტერესებული მხარეებისთვის. ვებ-გვერდსა და 
სოციალური ქსელის მეშვეობით რეგულარულად ნახლდება სიახლეები, კონკურსების, 
პროექტების, პროგრამების შესახებ ინფორმაცია.

9. (13) თქვენი მოსაზრებით, რა უნდა გააკეთოს აღმასრულებელმა ორგანოებმა 
იმისთვის, რომ გაიზარდოს სამოქალაქო ჩართულობა მათ საქმიანობაში? რა უნდა 
გააკეთოს სხვა პირებმა ამისთვის?
მნიშვნელოვანია შეიქმნას ონლაინ პეტიციათა თანამედროვე პლატფორმა. ასევე 
მნიშვნელოვანია დაინტერესებულ მოქალაქეებთან რეგულარული შეხვედრების 
ორგანიზება. რეგულარულად განახლებადი სოციალური ქსელისა და თანამედროვე 
ვებ-გვერდის მეშვეობით სამოქალაქო ჩართულობის უზრუნვეყოფა სწრაფად და 
ეფექტურად არის შესაძლებელი.

დამატებითი კომენტარი:

ინფორმაციის გაგზავნის თარიღი: 31.01.2023


